
					এই পাতাটির মুদ্রণ সংশোধন করা প্রয়োজন। 
গল্প ও প্রবন্ধ।
হাসি, পাণের কোনল, গ্রাণের ভাব-সহসা কুসুমসৌরভ আসিল, প্রাণ ভরিয়া গেল-ফুল, ফুল, ফুল,
ফুল! তুমি এখনও সেই আদরের রাঙা ফুল! তোমায় ।
চাই, তোমায় ধূলা মাখাই ; ঐশ্বৰ্য্যপূর্ণ মাৎসৰ্য্যবিহীন এমন কি আর কাহাকে ঐ দেখিয়াছি।
আর সেভাব নাই,ধূলায় ঘৃণা, ধূলা আর চাই না, কেশবিষ্ঠাস, চিকণ বাস-ফুল! তুমি এক ভাবেই ফোট। এখনও সহাধ্যায়ী মিলিয়া খেলি, এখনও প্রণয় ভাষায় ভূলি, উচ্চ কামন, আশার ছলনা হৃদয় নাচাইতেছে ; প্রতারণা বিমনা করিতে শিখাইতেছে,—আহা! দেখি দেখি, ফুল! তুমি স্তবকে স্তবকে নানারাগে, অমুরাগে, মধুর অধরে হাসিতেছ ; ফুল! তুমি কি বলিতেছ? ভাষা—বুঝি, বুঝি, বুঝি না ; মনের কথা—জানি, জানি, জানি না ; আহা! তোমার হাদি কি সুধাই প্রাণে ঢালিয়া দিল। অস্থির জীবনপ্রবাহ বহিতেছে, যৌবনে তরঙ্গশালী হৃদয় নাচিতেছে, কি বলি, কি চাই, কোথায় যাই, কেন ধাই,—ফুল ! তুমি হাসিলে, গতিরোধ করিলে ; প্রেয়সীর হাস, প্রেয়সীর অধর চুম্বন, মোহিত প্রাণে প্রাণ-বিমোহন নেত্রে নেত্রে বিলোকন, নবভাব, নবপরিবর্তন - ফুল। তুমি সমভাবে ফুটিতেছ। মানময়ী প্রেয়সী কি চায় ? কে তার প্রাণ গায় ? ধন, মন, জীবন, যৌবন কার তৃপ্তি লাভ
ס:3 (י
হয় ? ফুলের মালা প্রিয়ার গলায় তুলিয়া দিলামফুল!"তুমি প্রেমিকের উপহার!
বিষয়-জড়িত, সংসার-তাড়িত, অর্থরণে মত্ত হইয়া দেশে দেশে ফিরিতেছি ; ফুল ! তুমি ফুটিয়াছ-ধন ভূলিলাম, সংসার ভূলিলাম, প্রিয়ার হাসি । মনে পড়িল; ফুল-শয্যায় প্রথম চুম্বন হৃদয়ে জাগিল; ফুলের মালা, ফুলময় খেলা-ফুল! তোমায় দেখিলে সকলই ফুলময় ! তখনও সেই নীরব ভাষা, এখনও সেই হৃদি-প্রফুল্লকর হাসি-বালক, বিলাসী, বিষয়ী সমান চক্ষে দেখিলাম ।
ফুল! তোমার ক্ষুদ্র কলেবরে সৌন্দৰ্য্য ধরে না! ক্ষুদ্র কায়ে কার সুন্দর ছবি ভাসিতেছে ? কারে দেখিয়া বাক্যরসে কবির হৃদয়ে নিঝর বহিতেছে ? একাকী বিরলে বসিয়া কি চায়, কারে পায়, কারে সৌন্দর্য্যের আদর্শ বলিয়া চিত্তে ধারণা করে । কামিনী-বদনে কাহার সহিত তুলনা দেয় ? তরুণ তপনে, উষার বরণে মাধুরী থাকিত না, যদি ফুলকুলরাণী কমলিনী প্রেমভরে, সরোবরে, মৃত্হিল্লোলে না জুলিতে ; সলিলে কুমুদিনী হাসাইয়া, নিশাকর প্রেমিক। ফুল ! তুমি প্রেমিক হৃদয়ের আদর্শ! নির্জনে, একমনে ; ইষ্টদেব ধ্যানে ফুল! তুমি দেবতার রাঙা চরণ ! আনন্দময় ঈশ্বরের প্রসন্নবদন । ফুল! ফুলই তোমার তুলনা।
গল্প ও প্রবন্ধ সম্পূর্ণ।

